
GAPMALIEBTUKA

TUBERKULYOZGA QARSHI ISHLATILADIGAN DORI VOSITALARINI IQTISODIY
BAHOLASH

Rasulov Sh.A., Zaynutdinov H.S.
Farmatsevtik ta’lim va tadqiaqot instituti,
Telefon: +998909570006
e-mail:rasulovsherzod50@mail.com

Dolzarbligi. Tuberkulez kasalligi  yuqumli kasallik hisoblanib, uni Kox bakteriyasi
keltirib chiqaradi. Bu kasallikning o‘ziga xosligi surunkali to‘lginsimon kechishi bilan boshqa
xastaliklardan ajralib turadi. «Tuberkulyoz» terminini ilk bor fransuz olimi Laennik taklif qilgan
bo‘lib, uning lotin tilidagi ma’nosi «Bo‘rtmacha» ma’nosini anglatadi. Tuberkulez kasalligini
keltirib chiqaruvchi bakteriyalarni Nemis olimi Robert Kox birinchi bo‘lib 1882 yil 24 martda
kashf etgan. Hozirgi kunda chet el va mahalliy ishlab chigaruvchilarining takliflari asosida dori
vositalari assortimenti doimiy ko‘payishi munosabati bilan farmakoiqtisodiy izlanishlar natijalarini
qo‘llashga talabgorlar soni ortib bormoqda. Ishlab chigaruvchi o‘z mahsuloti uchun so‘rashi
mumkin bo‘lgan maksimal narxni belgilasa, mahsulotning minimal narxini harajatlar belgilaydi.
Davolash bahosini minimallashtirishni maqsad etgan farmakoiqtisodiyot uchun ham harajatlar
muhim tushuncha va ko‘rsatkichdir.

Magqgsad. Mamlakatimiz tibbiyot sohasini rivojlantirish tibbiy tizimni jahon andozalari
talablariga moslashtirish, tuberkulez kasalliklarini kamaytirish maqsadida qabul qilingan O‘zR
Prezidentining qaror va farmonlari o‘rganildi. O‘zR Prezidentining 2018 yil 7 dekabrdagi PF—
5590-son «O‘zbekiston Respublikasi sog‘ligni saqlash tizimini tubdan takomillashtirish bo‘yicha
kompleks chora—tadbirlar to‘g‘risida»gi Farmonlari, 2017 yil 4 apreldagi PQ-2866—son «2017—
2021 yillarda O°zbekiston Respublikasida tibbiy xizmatini yanada rivojlantirish va aholiga
tuberkulez yordam ko‘rsatishni takomillashtirish chora—tadbirlari to‘g‘risida»gi, 2017 yil 20
iyundagi PQ-3071-son «O‘zbekiston Respublikasiaholisiga 2017-2021 yillarda ixtisoslashtirilgan
tibbiy yordam ko‘rsatishni yanada rivojlantirish chora—tadbirlari to‘g‘risida»gi Qarorlari hamda
mazkur faoliyatga tegishli boshga me’yoriy—huquqiy hujjatlarda belgilangan vazifalarni amalga
oshirishga muayyan darajada xizmat qiladi.

Usul va uslublar. Bemorni davolashdagi asosiy harajat ko‘rsatkichlari: 1. Davolashning asosiy
giymati — dori vositalarining o‘rtacha ulgurji narxi, kunlik doza miqdori va davolash kursi muddati
bilan belgilanadi. 2. Bemor tomonidan kun tartibiga amal qilinishi yoki bemorni intizomliligi
(patient compliance) — bemor tomonidan shifokor tavsiya va ko‘rsatmalarini bajarish istagi. Bemor
dori vositasini qabul qilishi, kun tartibiga amal qilish yoki qilmasligi davolash qiymatiga sezilarli
ta’sir etadi. Bemorning loqaydligi dori vositasini samaradorligini pasayishiga olib kelishi mumkin.
Buni oldini olish uchun maxsus dori shakllari xam ishlab chiqilmoqda.

Natijalar. Tuberkulezning O‘zbekistonga xos kechish xususiyatlariga katta axamiyat berildi.
Axaolining tuberkulezning o‘tkir shakillari bilan kasallanishi sabablari o‘rganildi, shular
asosida farqli epidemiyaga garshi tadbirlar amalga oshirildi, bu o‘pkadagi tuberkulez bo‘yicha
epidemiologik axvolini ancha yaxshiladi. Institut xodimlarining ishlari sababli tuberkulez
etiologiyasi, epidemiologiyasi, patogenizi, diagnostikasi va davosi bo‘yicha bilimlar ancha
chuqurlashdi. Bugungi kunda xam institut Respublika tuberkulezga qarshi xizmatni tashkiliy
uslubiy boshqarmoqda, tuberkulezga qarshi kurashning tashkiliy shakillarini ishlab chigmoqda,
tuberkulez diagnostikasi va profilaktikasini mukammalashtirmokda.

Hulosalar. Tuberkulez kasalliklar statistik manbalar o‘rganildi va tuberkulezga qarshi dori
vositalar to‘g risidagi ma’lumotlar tahlil gilindi. O°zR SSV buyrugqlari bilan tasdiglangan “Asosiy
dori vositalar ro‘yxati” tarkibidagi tuberkulezga qarshi dori vositalari 2009 yilda 31 ta dori vositasi
kiritilgan bo‘lsa, 2021 yilda ro‘yxatga 40 ta dori vositalari kiritilgan, bunda o‘sish dinamikasi 29
% ni tashkil qildi. Farmaiqtisodiy tahlilning dori vositalari samaradorligini iqtisodiy baxolashdagi
o‘rni o‘rganildi. O‘rganilgan nazariy ma’lumotlar kelgusi tadqiqotlarimizning asosi bo‘lib xizmat
qiladi.

TUBERKULYOZGA QARSHI ISHLATILADIGAN DORI VOSITALARINING
FARMAKOIQTISODIY TAHLILI

Rasulov Sh.A., Zaynutdinov H.S.
Farmatsevtik ta’lim va tadqiaqot instituti,
Telefon: +998909570006
e-mail:rasulovsherzod50@mail.com

Dolzarbligi. Tuberkulez — turli a’zo va to‘qimalarda maxsus o‘zgarishlar rivojlanishi va
butun organizmning funksional o‘zgarishi bilan kechuvchi surunkali yuqumli kasallikdir.
Farmakoiqtisodiy tahlil davolash-profilaktika muassasalarida aksariyat hollarda qanday dori
vositalaridan foydalanish zarurligini, bemor uchun berilgan eng yaxshi, samarali va havfsiz dori
vositasini aniqlash imkonini beradi. SHuningdek, ikkita davolash usullarini tagqoslash mumkinki,
bunda ushbu davolash sxemasini qo‘llashda bemorning sog‘ligi yaxshilanishi hamda kasallikni
davolash uchun aniq dori vositasini tanlash imkonini beradi.

Magsad. Farmakoiqtisodiyot bu — sog‘liqni saqlash tizimida bemorlarni dori vositalari bilan
davolash qiymatini tahlil qilishdir. Farmakoiqtisodiyotning magsadi minimal iqtisodiy harajatlarda
maksimal klinik samaradorlikka erishishni ta’minlashdir. Ta’kidlash lozimki minimal harajatlar
deyilganda dori vositalarini eng arzoni nazarda tutilmaydi. Farmakoiqtisodiyotda asosiy maqgsad
dori vositasi qiymatidan, narxidan tejash emas, balki yuqori samaradorlikka ega va havfsizroq dori
vositasini qo‘llagan holda umumiy davolash harajatlaridan tejashga harakat qilishdir.

Usul va uslublar. Tibbiyot tizimi rivojlangan davlatlarda asosiy mablag‘lar farmakoterapiya,
bemorlar tashxisi, profilaktika ishlari va statsionar davolashga yo‘naltiriladi.

Natijalar. Tuberkulezning turli ko‘rinishlari patologoanatomik yorishlarda tez-tez aniqlanib
turilardi. Turli mamlakatlarda o‘lim sabablarini statistik xisobga olish yo‘lga qo‘yilgandan so‘ng
tuberkulezni tarqalganligi haqida ancha ishonchili ma’lumotlarga ega bo‘lindi. Masalan, 1680
yilda Londonda tuberkulezdan o‘lish 100 000 aholiga 700 ni tashkil etgan, 1881 yilda Moskvada
bu ko‘rsatgich 400/100 000 ni tashkil etgan. SHunday qilib XVIII asr boshida tuberkulez haqidagi
ta’limot kliniko-anatomik va eksperimental ma’lumotlarga asoslangan. Bitta davlat yoki dunyo
miqiyosida olib qaraganimizda sog‘liqni saqlash tizimi harajatlari, ya’ni davolashga ketadigan
harajatlar doimiy oshib bormoqda. SHuning uchun muqobil davolashusullarini tanlash muammosini
hal qgilishda iqtisodiy omillar asosiy o‘rinni egallaydi. Hozirgi kunda quyidagi muhim savol oz
javobini topishni talab etadi: - dori vositasi aks ettirgan narx darajasida samaradorlikka egami?

Dori vositalarini igtisodiy baholash — bu nafaqat muqobil davolash usullarini narxini solishtirish,
balki davolash usullarining klinik jarayonlarini, yangi dori vositasini qo‘llaganda oqibatlarini,
shuningdek barcha asosiy davolash usuli, dori vositalari bilan birga ishlatiladigan vositalar
(tibbiy texnika anjomlari), tibbiy personal harajatlarini o‘z ichiga olgan holda butun moliyaviy
harajatlarni baholashdir. Odatda davolash jarayoni davolashning samaradorligiga, havfsizligiga
ko‘ra baholanadi. Bu maqgsadda aniq terapevtik ko‘rsatkichlar bo‘yicha davolash natijalarini
baholaydigan yondashuvlar ishlab chiqilgan, masalan GCP (Good Clinical Practice) standarti.
SHuning bilan birga yuqorida qayd etilganidek, dori vositalarini samaradorligini va havfsizligini
baholashda iqtisodiy tamoyillarga tayanish magsadga muvofiqdir.

Davlatning iqtisodiy imkoniyatlari hamda zamonaviy tibbiyotga bo‘lgan ehtiyoji darajasining
mutanosibligi farmakoiqtisodiy izlanishlar asosida tartibga solinadi. Farmakoiqtisodiyot
(Pharmacoeconomics) — farmakoterapiya hamda boshqa tibbiyot va farmatsevtik xizmatlarda
go‘llanuvchi vositalar samaradorligini iqtisodiy baholashga yo‘naltirilgan farmatsevtika fanidir.

Hulosalar. Farmakoiqtisodiyot o‘rganuvchi sohalar: kamida ikki xil ko‘rinishdagi davolash
usullarini solishtirish asosida farmakoterapevtik xulosa olish; yangi dori vositalarini havfsizligi va
samaradorligini aniqlash; farmakoterapiya va tashxis qo‘yishda iqtisodiy harajatlarni hisoblash;
farmakoepidemiologik statistika (farmakoepidemiologiya-farmakoiqtisodiyotning tarkibiy qismi
bo‘lib, bozorda yangi ishlab chigarilgan dori vositalarining segmenti, zararlilik va havfsizlik
darajalarini tekshiradi); dori vositalarini bir guruh kasalliklarda klinik sinovlarini hujjatlashtirish.

